
 
 
 
 

 
 
 
 
 
 

 
 
 

 
 
 

 
 
 
 
 
 

 
 
  
 

 
 

 
 
 
 
 
 

 

5115 Dudley Boulevard McClellan, California 95652 

 

Chav Tswj Neeg Kawm Askiv Cov Kev Pabcuam 

Koog Tsevkawm Pawg Neeg Tawm Tswvyim rau Neeg Kawm Askiv  

(DELAC) COV NTAWV TEEV TSEG 

Lub 2 Hlis Ntuj tim 2, 2017 | 5:45P.M. – 7:30P.M. | D.O. Bay A Sycamore Room 

 
Alberto Becerra, Tus Neeg Ua lub Luag Haujlwm ntawm Chav Tswj Neeg Kawm Askiv Cov Kev Pabcuam, tau los qheb Koog 

Tsevkawm Pawg Neeg Tawm Tswvyim rau Neeg Kawm Askiv (DELAC) lub rooj sibtham rau thaum 5:47 yav ntsaus ntuj. Mr. 

Becerra tau los mus tham txog cov ntshiab lus kev tham ntawm tus phiajxwm tsav lub rooj sibtham no.  

Dr. Jisel Villegas, Tus Neeg Ua lub Luag Haujlwm ntawm Chav Tswj Neeg Kawm Askiv Cov Kev Pabcuam, tau los mus hais lus 

txog qhov Kev Saib rau Qhov Dav ntawm Cov Kev Txhais Lus Hais Tawm thiab Kev Txhais Lus Hauv Cov Ntaubntawv. Dr. 

Villegas qhia rau cov niam txiv puab tias yog ib hom lus dua li ntawm Askiv muaj siv los ntawm cov tsevneeg hauv Twin Rivers 

Unified Koog Tsev Kawmntawv (TRUSD) uas yog 15% lossis ntau tshaj ntawd, lub Chav Tswj Neeg Kawm Askiv Cov Kev 

Pabcuam yuav tsum muaj cov kev pabcuam cov kev txhais lus hais tawm thiab kev txhais lus hauv cov ntaubntawv rau hom lus 

ntawd. Dr. Villegas tau hais tias nyob rau hauv TRUSD, cov hom lus hais ntau tshaj yog Askiv, Mev, Hmoob thiab Lavxias thiab 

nyob rau hauv cov hom lus ntawd, Kev Txhais Lus Hais Tawm thiab cov ntaubntawv Kev Txhais Lus cov kev pabcaum tiag tiag 

mas yeej yuav tsum ibtxwm muaj rau lawm, yog nyob rau txhua lub sijhawm twg cov niam txiv tsis tau txais cov kev pabcaum no, 

ntawm no muaj ib daimntawv yais tawm uas muaj cov ntaubntawv qhia rau cov niam txiv paub uas lawv thiaj li hu mus cuag tau 

Sonya Lewis, Tus Neeg Saibxyuas Ntaubntawv ntawm Chav Tswj Neeg Kawm Askiv Cov Kev Pabcuam los mus thov txog cov 

ntaubntawv uas lawv xav paub. 

Dr. Villegas tau hais txog lub Xeev lub Kib ntawm Kev Txawj Hais Ob Hom Lus (State Seal of Biliteracy). Dr. Villegas tau qhia 

meej tias nyob rau xyoo no tau muaj 78 tus menyuam kawmntawv uas muaj kev tsimnyog txaus los txais daimntawv povthawj thiab 

tau muaj 356 tus menyuam kawmntawv uas tsimnyog txaus nkag tau los mus ua txoj kev xeem lus. Dr. Villegas tau hais tias cov 

ntaubntawv qhia txog qhov no mam li yuav xa tawm tuaj mus rau tsevkawm theem siab cov (counselors) neeg tawm tswvyim rau 

cov menyuam kawmntawv, lus ntejteb cov xibfwb (world language teachers), lwm leej lwm tus uas muaj cov menyuam 

kawmntawv uas tau ua txoj kev xeem no, thiab cov tsabntawv mam li yuav xa tawm tuaj mus rau cov niam txiv uas qhia rau lawv 

paub tias yog lawv tus menyuam kawmntawv twb muaj kev tsimnyog nkag tau mus ua txoj kev xeem lus, qhov kev xeem lus no 

yuav muaj tshwmsim nyob lub 3 Hlis Ntuj 31, 2017. Dr. Villegas tau nug cov niam txiv seb lawv puas muaj tej cov lus nug txog li 

ntawm lub Kib ntawm Kev Txawj Ob Hom Lus hom yog dabtsi?  

Dr. Villegas qhia rau cov niam txiv paub tias Cov Daimntawv Qhia Txog Ntaubntawv Muab Qhabnees rau hauv CELDT (CELDT 

Scoring Document Reports) tab tom muab coj los txhais lus lawm thiab yuav muab coj los xa tawm sai sai tom ntej no.  Dr. 

Villegas tau los muab ib daim qauv piv txwv rau cov niam txiv tau pom paub txog thiab nws ho zoo li cas thiab tau hais tias 

tsabntawv no tsuas yog ntawm cov ntaubntawv ibtxwm pom xwb (general information). Thawj kab yog ib qhov kev qhia txog txhua 

yam suav uake ntawm theem kev txawj tsimnyog thiab cov kab hauvqab yog piav txog cov qhabnees tau los ntawm kev mloog lus, 

hais lus, nyeem ntawv thiab sau ntawv.  Cov kab no yog qhia rau cov niam txiv paub tias lawv tus menyuam xeem tau zoo li cas 

nyob rau hauv cov chaw sib txawv ntawd. Dr. Villegas qhia rau cov niam txiv paub tias chav ua haujlwm no yeej tau cov qhabnees 

lawm thiab twb tau pib txoj dejnum los mus ua txoj kev rov txheeb dua ntawm cov menyuam kawmntaw raws li cov qhabnees tau 

los. Dr. Villegas tau hais tias yog koj tus menyuam tau raug rov txheeb dua lawm no, muaj neeg mam li yuav hu tuaj rau koj. 

Dr. Villegas tau hais tias 20 tus niam txiv thiab Heriberto Soto, Tus Neeg Cobqhia Kev Kawm ntawm Niam Txiv Kev Koomtes 

lawv tau mus koom rau Ib Cheeb Tsam Txwm Xyoo CABE lub rooj sablaj (Regional Annual CABE) nyob hauv lub nroog 

Sacramento, xeev CA. Dr. Villegas tau nug seb puas yuav muaj ob peb tug ntawm cov niam txiv hauv lub rooj sibtham no uas tau 

mus rau lub rooj sablaj ntawd kom ho los siv ib feeb ntau los piav qhia mi ntsis txog lub rooj sablaj, piav qhia lub ntsiab lus, lossis 

seb lawv ho kawm tau dabtsi. Tus niam txiv Blanca nyob hauv lub tsevkawm Rio Linda Prep thiab tus niam txiv Araceli nyob hauv 

lub tsevkawm Grant HS tau los piav txoj lawv txoj kev kawm mus pom los. Dr. Villegas tau hais txog yuav xa lwm pabpawg 

ntawm cov niam txiv mus rau CABE lub Rooj Sablaj Txwm Xyoo uas yauv muaj nyob rau thaum lub 3 Hlis Ntuj tim 29 – lub 4 

Hlis Ntuj tim 1, 2017. 



 

 

Dr. Villegas tau tham txog Riptide, Caij Ntuj Sov ib lub Koomhaum (Summer Program) tus phiajxwm qhia ntawv uas lawv yuav 

muaj los rau cov menyuam kawmntawv nyob cov qib 3-12, cov qib 3-5 yuav tsom mus rau txoj kev kawm nyob rau Kev Nyeem 

Ntawv, cov qib 6-8 tseem nyob rau txoj dejnum txiav txim seb yuav yog tsom mus rau dabtsi tiag, cov qib 9-12 yauv tsom kev 

kawm mus rau ntawm Kev Nyobzoo (Health), Tebchaws Ciam Av (Geography), thiab Kev Ua Zauv. Dr. Villegas qhia rau cov 

niam txiv paub tias lub hli tom ntej lawv yuav muaj ntuabntawv qhia txog ntau tshaj no ntxiv. Cov hnub rau caij ntuj sov cov 

phiajxwm yog nyob rau thaum lub 6 Hli ntuj tim 12 – lub 7 Hli Ntuj tim 13 rau cov qib 3-8 thiab 6 Hli Ntuj tim 12 – 7 Hli Ntuj tim 

18 rau cov qib 9-12. 

Cynthia Andrews, Kavxwm ntawm Chav Tswj Cov Haujlwm Loj Tshwjxeeb (Special Projects), tau los pib qhia txoj nws tus kheej 

thiab tau ua kev zoosiab txais tos sawvdaws. Mrs. Andrews tau tso tawm ib qho kev cobqhia PowerPoint thiab tau los mus tham 

txog ntawm Txwm Xyoo Kev Rov Saib Txog LCAP. LCAP yog ib lub tswvyim phiajxwm uas tagnrho cov koog tsevkawm uas tau 

txais nyiaj txiag los ntawm xeev. Mrs. Andrew tau hais tias qhov no yog ib lub tswvyim uas tuav tswj kav tau puag ncig txhua nqe 

ntawm Menyuam Kawmntawv Txoj Kev Ua Tau Tsis Muaj Dabtsi Piv Cuag (Unparalleled Students Achievement), Kev Koomtes 

Nqua Hu (Engagement Outreach), thiab Kev Ua Tau Zoo uas Nrawm Tsis Siv Ntau Yam thiab Zoo Tiag Tiag (Organization 

Efficiency and Effectiveness). Mrs. Andrew tau los hais txog txoj hau kev ua dejnum thiab cov caijnyoog uas lawv tau taug los mus 

tsim tau LCAP. Nyob rau ntawm cov caijnyoog, cov niam txiv yuav nrhiav pom tau hais tias lawv muaj ib lub caijnyog nyob rau 

ntawd uas lawv cov kev xav thiab tswvyim yog ib yam uas xav tau los tso rau hauv lub tswvyim no rau ntawm tsevkawm xyoo 

2017-18. Nyob rau lub 7 Hli Ntuj, TRUSD pib los mus sau cov kev xav thiab tswvyim los ntawm cov niam txiv, thajchaw cov neeg 

ua haujlwm, cov menyuam kawmntawv, DELAC, thiab niam txiv cov coj.  Nyob rau lub 12 Hlis Ntuj, TRUSD pib los mus ua 

haujlwm nrog cov tuam thawj coj hauv cov tsev kawmntawv kom lawv los mus rau hauv lawv cov zej zos los mus sau cov kev xav 

thiab tswvyim ntawm lawv cov neeg muaj feemxyuas (stakeholders). Nyob rau lub 2 Hlis Ntuj, TRUSD yuav los mus saib txog cov 

ntaubntawv tshawbfawb tau thiab cov ntaubntawv qhia txog uas sau tau los ntawm ntau hom chav ua haujlwm. Mrs. Andrew tau 

hais tias thaum lawv tsim lub tswvyim LCAP lub xeev tau nug kom lawv los xam xav txog 8 txoj dejnum ua ua ntej: menyuam 

kawmntawv kev kawm tau, niam txiv kev koomtes, muaj kev paub/nkag mus rau cov kev kawm rau cov menyuam kawmntawv; seb 

TRUSD yuav los mus nqe tes khiav dejnum zoo li cas rau ntawm Xeev Cov Qauv Kev Qhiantawv Hauvpaus (Common Core State 

Standards), cov menyuam kawmntawv kev koomtes thiab kev koomtes nrog cov menyuam kawmntawv, lub zwjceeb txoj kev 

nyobzoo, huv, nyabxeeb thiab coj zoo ntawm cov tsev kawmntawv, cov hauvpaus kev pabcuam uas muaj rau, tasnrho lwm yam uas 

TRUSD yuav ua tau los pub rau cov menyuam kawmntawv.  Mrs. Andrew tau hais tias tsevkawm tsoom kav tswj lawv tau los 

khaws coj cov hauvpaus kev ntseeg rau TRUSD coj los siv thiab nrog rau ntawd tau los muab sib dhos uake nrog rau 8 txoj dejnum 

ua ua ntej txij li xyoo 2013, 6 lub homphiaj sau raws nram qab no tau muaj kev pom txog tias yog zoo heev rau lub koog tsevkawm: 

homphiaj 1 yog Txhim Kho Peevxwm Kev Kawmntawv thiab Tshem Tawm Cov Kis Kawm Tsis Tau Nrug Deb & Poob Qab; 

homphiaj 2 yog Xyuas Kom Meej Tagnrho Cov Menyuam Kawmntawv Kawm Tiav Muaj Kev Npaj Txhij Txhua Rau Tsevkawm 

Txheejsiab thiab Haujlwm; homphiaj 3 yog Txhim Kho Menyuam Kawmntawv Txoj Kev Koomtes; homphiaj 4 yog Txo Txhua 

Yam Kev Tsis Sib Luag (Disproportionalities); homphiaj 5 yog Nce Niam Txiv Kev Koomtes Ntxiv; homphiaj 6 yog Muab Cov 

Vajtse uas Yog Huv, Nyabxeeb thiab Zoo rau Kev Kawm. 

LCAP Daimntawv Tshawbfawb muaj sau nyob ua lus Askiv, Mev, thiab Hmoob thiab Txwm Xyoo Kev Rov Saib Txog LCAP 

2016-17 Daimntawv Tshawbfawb los kuj muaj sau nyob ua lus Askiv, Mev, Hmoob thiab Lavxias: 

http://www.twinriversusd.org/misc/lcap/ 

Xyoo no txoj kev ua: Mr. Becerra tau los qhia meej lawm hais tias 16 Tus Neeg Txawj Ob Hom Lus Ua Haujlwm Cuam Tshuam 

Kev Kawm (Academic Intervention Specialist Bilingual - AISB) tau raug txais/ntiav los ua haujlwm txij li thaum 2/2/2017. Mrs. 

Andrew tau los qhia meej tias lawv tab tom ua haujlwm los tsim ib txoj kev qhiantawv tshiab rau ntawm ELA thiab ELD. 

Cov niam txiv lawv kuj tau raug nug kom siv ob peb feeb los mus ua daimntawv tshawbfawb. 

Lub rooj sibtham tau los xaus rau thaum 6:47 yav ntsuas ntuj. 

http://www.twinriversusd.org/misc/lcap/

